
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

PERFORMANCE OF CHEMICALLY MODIFIED WOOD: AN ECO-FRIENDLY APPROACH....................................52
Usmanova Maftunakhon Abror qizi
TEMIR YOʻL AVTOMATIKA VA TELEMEXANIKA MAYDON QURILMALARINI MASOFAVIY NAZORAT 
QILISH ISHONCHLILIGINI UYALI ALOQA TEXNOLOGIYALARI ASOSIDA OSHIRISH..........................................60
Botirov Abdulaziz Temir oʻgʻli
QO‘SHILGAN QIYMAT SOLIG‘IDA NOL STAVKANI QO‘LLASHNING O‘ZIGA XOS XUSUSIYATLARI................66

S. Sulaymanov, N.A. Erdonova
PYTHON-BASED NUMERICAL ANALYSIS OF THE LOGISTIC POPULATION GROWTH MODEL.....................76
Berdiyorov Shohjahon, Khayitova Fayoza

Fayziyeva Nargiza Rabimovna
ISHLAB CHIQARISH KICHIK BIZNESINI HUDUDIY JOYLASHTIRISH OMILLARI VA IXTISOSLASHUV 
YO‘NALISHLARINI BAHOLASH .................................................................................................................................................93
Salimov Burxoniddin
OLIY TA’LIM TASHKILOTLARIDA AKADEMIK FAOLIYATNI BOSHQARISHNING TASHKILIY-IQTISODIY 
MEXANIZMLARINI TAKOMILLASHTIRISHNING DOLZARB MASALALARI ............................................................98
Ixtiyorov Bekzod Zulfiqor oʻgʻli
CHUQUR O‘RGANISH ARXITEKTURALARI ASOSIDA O‘ZBEK TILIDAGI SOXTA XABARLARNI ANIQLASH 

Uzoqov Lochinbek Mamurjon o‘g‘li

Almanov Ilhom Sultonovich

Ирода, Атоева Мохинур

Mulayev Farxod Alisherovich
SANOATDA PORSHENLI KOMPRESSORLARNING TEXNIK-IQTISODIY SAMARADORLIGINI 
TA’MINLASHDA ASOSIY MUAMMOLAR TAHLILI............................................................................................................195
Abdixakimova Malika Amir qizi 
RAQAMLI IQTISODIYOT SHAROITIDA TIBBIY INSON KAPITALINI RIVOJLANTIRISH: RAQAMLI 
KOMPETENSIYALAR VA TA’LIM TRANSFORMATSIYASI..............................................................................................207
Nazarov Baxrom Mustafayevich
O‘ZBEKISTONDA BARQAROR TURIZMNI RIVOJLANTIRISHNING TASHKILIY-IQTISODIY 

Qahramonova Maftuna Davronovna

YUQORI TEXNOLOGIYALI SANOAT TARMOQLARIDA QO‘SHILGAN QIYMATNI OSHIRISH MASALALARI: 
O‘ZBEKISTON VA JANUBIY KOREYA TAJRIBASI MISOLIDA........................................................................................269
Ashirmetova Ozoda Farxod qizi

ПОВЫШЕНИЕ ЭФФЕКТИВНОСТИ ПИЛЬНОГО ОЧИСТИТЕЛЯ ВОЛОКНА.....................................................342

INVESTMENTS AND SUSTAINABLE DEVELOPMENT...................................................................................................348
Yorqin Khudoyiberdiev
INVESTMENTS AND SUSTAINABLE DEVELOPMENT...................................................................................................352

Annotatsiya: Tikuv-trikotaj korxonalarini raqamli va innovatsion boshqarish bo‘yicha ilg‘or xorijiy tajriba hamda undan 
O‘zbekistonda foydalanish imkoniyatlari tadqiq etilgan. Tadqiqotda raqamli transformatsiyaning ishlab chiqarish jarayon-
lari, ta’minot zanjiri, marketing, mahsulot dizayni va boshqaruv tizimlariga ta’siri yoritilgan. AQSh, Xitoy, Hindiston, Turkiya 
va boshqa mamlakatlarning to‘qimachilik hamda tikuv-trikotaj sanoatida sun’iy intellekt, Buyumlar interneti, Big Data, 
bulutli texnologiyalar, avtomatlashtirilgan ishlab chiqarish va raqamli marketingdan foydalanish tajribasi tahlil qilingan. 
Shuningdek, aqlli kiyim-kechak, AR va VR texnologiyalari hamda elektron tijoratning sanoat rivojlanishidagi o‘rni ko‘rib 
chiqilgan. Tadqiqot natijasida xorijiy tajribani O‘zbekiston sharoitiga moslashtirish, raqamli texnologiyalarni ishlab chiqa-
rish va boshqaruv jarayonlariga bosqichma-bosqich integratsiya qilish, sanoat klasterlari faoliyatini raqamlashtirish va 
korxonalarning xalqaro raqobatbardoshligini oshirish bo‘yicha xulosalar shakllantirilgan.

Kalit so‘zlar: tikuv-trikotaj korxonalari, raqamli transformatsiya, innovatsion boshqaruv, Industry 4.0, sun’iy intellekt, 
Buyumlar interneti, Big Data, raqamli marketing, avtomatlashtirish, aqlli kiyim-kechak, AR, VR, raqamli ta’minot zanjiri, 
xalqaro tajriba, raqobatbardoshlik.

Abstract: This article examines advanced international experience in the digital and innovative management of garment 
and knitwear enterprises and explores the possibilities of applying such experience in Uzbekistan. The study investigates 
the impact of digital transformation on production processes, supply chain management, marketing, product design, and 
enterprise management systems. The experience of the United States, China, India, Turkey, and other countries in apply-
ing artificial intelligence, the Internet of Things, Big Data, cloud technologies, automated production systems, and digital 
marketing in the textile and garment industries is analyzed. Particular attention is also given to smart clothing, augmented 
and virtual reality technologies, and the role of e-commerce in industrial development. Based on the findings, conclusions 
are developed regarding the adaptation of foreign experience to the conditions of Uzbekistan, the gradual integration of 
digital technologies into production and management processes, the digitalization of industrial clusters, and the improve-
ment of the international competitiveness of garment and knitwear enterprises.

Keywords: garment and knitwear enterprises, digital transformation, innovative management, Industry 4.0, artificial intelli-
gence, Internet of Things, Big Data, digital marketing, automation, smart clothing, augmented reality, virtual reality, digital 
supply chain, international experience, competitiveness.

Аннотация: В данной статье исследуется передовой зарубежный опыт цифрового и инновационного 
управления предприятиями швейно-трикотажной промышленности, а также возможности его использования в 
Узбекистане. В исследовании раскрывается влияние цифровой трансформации на производственные процессы, 
управление цепочками поставок, маркетинг, проектирование продукции и системы управления предприятиями. 
Проанализирован опыт США, Китая, Индии, Турции и других стран по использованию искусственного интеллекта, 
Интернета вещей, больших данных, облачных технологий, автоматизированных производственных систем и 
цифрового маркетинга в текстильной и швейно-трикотажной промышленности. Также рассмотрена роль умной 
одежды, технологий дополненной и виртуальной реальности, а также электронной коммерции в развитии 
отрасли. По результатам исследования сформулированы выводы и направления адаптации зарубежного опыта 
к условиям Узбекистана, поэтапной интеграции цифровых технологий в производственные и управленческие 
процессы, цифровизации промышленных кластеров и повышению международной конкурентоспособности 
предприятий швейно-трикотажной промышленности.

Ключевые слова: предприятия швейно-трикотажной промышленности, цифровая трансформация, инновационное 

управление, Индустрия 4.0, искусственный интеллект, Интернет вещей, большие данные, цифровой маркетинг, 
автоматизация, умная одежда, дополненная реальность, виртуальная реальность, цифровая цепочка поставок, 
зарубежный опыт, конкурентоспособность.

K I R I S H
Jahon iqtisodiyotida raqamli transformatsiya jarayonlarining jadallashuvi sanoat korxonalarining faoliyat 

yuritish tamoyillari, boshqaruv mexanizmlari va raqobat strategiyalariga sezilarli ta’sir ko‘rsatmoqda. Ayniqsa, 
to‘qimachilik, tikuvchilik va trikotaj sanoatida Industry 4.0 texnologiyalarining joriy etilishi ishlab chiqarish 
jarayonlarini modernizatsiya qilish, resurslardan samarali foydalanish, mehnat unumdorligini oshirish va xalqaro 
bozorlardagi raqobatbardoshlikni kuchaytirishning muhim omiliga aylanmoqda. Sun’iy intellekt, Buyumlar 
interneti, katta ma’lumotlar, bulutli hisoblash, avtomatlashtirilgan boshqaruv tizimlari, raqamli bosib chiqarish, 
AR va VR texnologiyalarining rivojlanishi tikuv-trikotaj korxonalarida yangi boshqaruv va ishlab chiqarish 
modellarining shakllanishiga xizmat qilmoqda.

Tikuv-trikotaj sanoati iqtisodiyotning mehnat sig‘imi yuqori, eksport salohiyati katta va iste’molchilar 
talabiga bevosita bog‘liq bo‘lgan muhim tarmoqlaridan biridir. Mazkur tarmoqda moda tendensiyalarining tez 
o‘zgarishi, mahsulot assortimentining kengayishi, ishlab chiqarish muddatlarini qisqartirish zarurati hamda 
sifatga qo‘yilayotgan talablarning ortishi korxonalarni boshqarishning innovatsion usullarini qo‘llashni talab 
etmoqda. Shu nuqtayi nazardan, raqamli texnologiyalarni korxonalarning ishlab chiqarish va boshqaruv 
tizimlariga integratsiya qilish nafaqat texnologik yangilanish, balki biznes jarayonlarini tubdan takomillashtirish 
vositasi sifatida ham muhim ahamiyat kasb etadi.

Tikuvchilik va to‘qimachilik sanoatida raqamli texnologiyalardan foydalanish korxonalarning bozor 
sharoitlariga tez moslashuvchanligini ta’minlashga yordam bermoqda. AQSh va Kanada raqamli to‘qimachilik 
texnologiyalari hamda raqamli marketing sohasida yetakchi tajribaga ega bo‘lsa, Xitoy va Hindiston ishlab 
chiqarish ko‘lamini kengaytirish, raqamli bosib chiqarish texnologiyalarini joriy etish va eksport salohiyatini 
oshirishga katta e’tibor qaratmoqda. Turkiya, Vetnam, Indoneziya va Malayziya kabi davlatlarda esa sanoatni 
modernizatsiya qilish, avtomatlashtirilgan ishlab chiqarish tizimlarini rivojlantirish hamda Industry 4.0 
texnologiyalarini joriy etish bo‘yicha izchil chora-tadbirlar amalga oshirilmoqda.

M AV Z U G A  O I D  A D A B I Y O T L A R  S H A R H I
Tikuv-trikotaj korxonalarini raqamli va innovatsion boshqarish, sanoatda Industry 4.0 texnologiyalarini 

joriy etish, ishlab chiqarish jarayonlarini avtomatlashtirish hamda korxonalarning xalqaro raqobatbardoshligini 
oshirish masalalari xorijiy va mahalliy iqtisodchi olimlar tomonidan keng tadqiq etilgan.

Innovatsion faoliyat va innovatsiyalarni boshqarishning nazariy asoslari dastlab J. Schumpeter tomonidan 
ishlab chiqilgan bo‘lib, olim iqtisodiy rivojlanishning asosiy harakatlantiruvchi kuchi sifatida innovatsiyalarni 
e’tirof etgan. Uning fikricha, yangi mahsulotlar, yangi ishlab chiqarish usullari, yangi bozorlar va tashkiliy 
shakllarning joriy etilishi iqtisodiy taraqqiyotning muhim omili hisoblanadi. P. Drucker esa innovatsiyani 
tadbirkorlik faoliyatining asosiy vositasi sifatida baholab, korxonalarning raqobat ustunligini shakllantirishda 
innovatsion boshqaruvning strategik ahamiyatini asoslab bergan.

Innovatsion jarayonlarning rivojlanishi va ularni boshqarish mexanizmlarini o‘rganishda M. Porterning 
raqobat ustunligi va klasterlar nazariyasi ham muhim metodologik ahamiyatga ega. Porterning fikricha, 
korxonalar, ilmiy-tadqiqot muassasalari, ta’lim tashkilotlari va davlat institutlari o‘rtasidagi hamkorlik innovatsion 
rivojlanishni tezlashtiradi. Mazkur yondashuv ayniqsa to‘qimachilik va tikuv-trikotaj sanoatida sanoat klasterlarini 
shakllantirish hamda ularni raqamli texnologiyalar bilan integratsiyalash nuqtayi nazaridan muhimdir.

Raqamli iqtisodiyot va sanoatning raqamli transformatsiyasi masalalarini E. Brynjolfsson va A. McAfee 
keng tadqiq qilgan. Ularning ilmiy qarashlarida sun’iy intellekt, avtomatlashtirish, robototexnika va raqamli 
platformalarning rivojlanishi ishlab chiqarish samaradorligini oshirish, mehnat unumdorligini ko‘paytirish 
hamda biznes jarayonlarini tubdan o‘zgartirishga xizmat qilishi ta’kidlanadi. Ushbu yondashuv tikuv-trikotaj 
korxonalarida avtomatlashtirilgan ishlab chiqarish, aqlli uskunalar va raqamli boshqaruv tizimlarini joriy 
etishning nazariy asoslarini shakllantiradi.

T A D Q I Q O T  M E T O D O L O G I YA S I
Tikuv-trikotaj korxonalarini raqamli va innovatsion boshqarish bo‘yicha xorijiy tajribani o‘rganish hamda 

undan O‘zbekiston sharoitida foydalanish imkoniyatlarini aniqlash maqsadida bir qator umumilmiy va maxsus 
iqtisodiy tadqiqot usullaridan foydalanildi. Tadqiqot metodologiyasining asosini tizimli yondashuv, qiyosiy tahlil, 

iqtisodiy-statistik tahlil, mantiqiy tahlil, induksiya va deduksiya, umumlashtirish hamda ekspert baholash usullari 
tashkil etadi.

T A H R I R  V A  N A T I J A L A R
Bugungi kunda to‘qimachilik, tikuvchilik va trikotaj sanoati korxonalarida innovatsion faoliyatni 

boshqarishning eng dolzarb masalalaridan biri moliyalashtirish hisoblanadi. Davlat budjeti yoki xorijiy 
investitsiyalardan tashqari, korxonalarning o‘z mablag‘lari, ya’ni olingan foydaning muayyan qismi innovatsiyalar, 
yangi ishlanmalar va ixtirolarni moliyalashtirishga yo‘naltiriladi.

Raqamli transformatsiya tikuvchilik va trikotaj sanoatini modernizatsiya qilish hamda xalqaro 
raqobatbardoshlikni rivojlantirishning muhim tarkibiy qismiga aylandi. Industry 4.0ga o‘tish ishlab chiqarish, 
ta’minot zanjirini boshqarish, mahsulot dizayni, marketing va tashkiliy qarorlar qabul qilishga oid an’anaviy 
yondashuvlarni o‘zgartirdi. Yetakchi to‘qimachilik va tikuvchilik korxonalari ilg‘or raqamli texnologiyalarni tashkiliy 
innovatsiyalar bilan tobora ko‘proq uyg‘unlashtirmoqda. Bu esa ularga mehnat unumdorligini oshirish, ishlab 
chiqarish xarajatlarini kamaytirish, mahsulotlarni ishlab chiqish jarayonini tezlashtirish hamda iste’molchilar 
talabining o‘zgarishlariga yanada samarali javob berish imkonini bermoqda.

AQSh jahon raqamli to‘qimachilik bosib chiqarish bozorida yetakchi mintaqa sifatidagi mavqeini 
mustahkamlagan bo‘lib, 2026-yilga kelib bozorning 42,1 foiz ulushini egallashi kutilmoqda. AQSh 
tikuvchilik, to‘qimachilik, kiyim-kechak va moda sanoatining keng ko‘lamli yo‘nalishlarida raqamli marketing 
texnologiyalaridan faol foydalanmoqda. AQSh va Kanadada yirik ishlab chiqaruvchilar hamda texnologiyalarni 
ishlab chiquvchi kompaniyalarning jamlanganligi ushbu mintaqada mazkur yo‘nalish bo‘yicha salmoqli 
ekspertiza va tajribaning shakllanishiga imkon yaratgan. Bu holat raqamli to‘qimachilik bosib chiqarish bozoriga 
oid so‘nggi tadqiqotlarda ham o‘z aksini topgan.

Xitoy, Hindiston, Pokiston, Bangladesh, Avstraliya, Malayziya va boshqa davlatlar jahon raqamli 
to‘qimachilik bosib chiqarish bozorida eng tez rivojlanayotgan hudud sifatida shakllanmoqda. Dunyodagi eng 
yirik to‘qimachilik ishlab chiqarish sektoriga ega bo‘lgan ushbu mintaqa texnologik taraqqiyot natijasida sezilarli 
iqtisodiy manfaatlarga ega bo‘lish imkoniyatiga ega. Hindiston va Xitoy kabi davlatlar eksportga yo‘naltirilgan 
sanoat tarmoqlarida mehnat unumdorligini oshirish va ishlab chiqarish jarayonlarini bajarish muddatlarini 
qisqartirish maqsadida raqamli bosib chiqarish texnologiyalarini joriy etishni faol qo‘llab-quvvatlamoqda 
(1-rasm).

1-rasm. To‘qimachilik, tikuv-trikotaj sanoati korxonalarida innovatsion boshqaruv modeli 

Raqamli marketing texnologiyalari va raqamli marketing sohasining kengayishi internetdan foydalanish 
imkoniyatlarining ortishi, smartfonlarning keng tarqalishi hamda vaqt o‘tishi bilan iste’molchilar xatti-

harakatlarida yuz berayotgan sezilarli o‘zgarishlar bilan chambarchas bog‘liq. Korxonalar va biznes subyektlari 
an’anaviy marketing usullaridan raqamli kanallarga o‘z e’tiborini tobora ko‘proq yo‘naltirar ekan, raqamli 
marketing bozorlar bilan samarali aloqalarni yo‘lga qo‘yishning muhim strategiyasiga aylanmoqda.

Raqamli marketing texnologiyalari ijtimoiy tarmoqlar orqali marketing, kontent yaratish, qidiruv tizimlarini 
optimallashtirish, elektron pochta marketingi, reklama va boshqa ko‘plab yondashuvlarni qamrab oladi. Raqamli 
marketingning har bir turi maqsadli auditoriya orasida mahsulot va xizmatlarning ko‘rinuvchanligini oshirish, 
yangi mijozlarni jalb qilish hamda konversiya darajasini yaxshilash uchun bevosita vosita sifatida xizmat qiladi. 
Bunda Google, Facebook, Instagram, YouTube va LinkedIn kabi platformalardan keng foydalaniladi.

Raqamli marketing sohasidagi asosiy tendensiyalardan biri sun’iy intellekt va mashinaviy o‘qitish 
texnologiyalarining jadal rivojlanishi bo‘lib, ular korxonalarga individuallashtirilgan va ma’lumotlarga asoslangan 
marketing tajribasini shakllantirish imkonini bermoqda. Video kontent marketingning yetakchi formatlaridan 
biriga aylandi. TikTok va YouTube kabi platformalar so‘nggi yillarda iste’molchilar faolligi va qiziqishini sezilarli 
darajada oshirmoqda. Shu bilan birga, influencer marketing, ya’ni ta’sirchan shaxslar orqali marketing ham 
ommalashib bormoqda. Bunda brendlar o‘z auditoriyasi bilan ishonchli va uzoq muddatli munosabatlarni 
shakllantirish hamda brendning ishonchliligini oshirish maqsadida mashhur blogerlar va influencerlar bilan 
hamkorlik qilmoqda.

Jahon raqamli kiyim-kechak chakana savdosi bozori 2023-yilda taxminan 541,63 milliard AQSh dollarini 
tashkil etgan bo‘lsa, 2032-yilga kelib ushbu ko‘rsatkich 1 103,66 milliard AQSh dollariga yetishi prognoz 
qilinmoqda. Bu 2024–2032-yillar oralig‘ida o‘rtacha yillik o‘sish sur’ati taxminan 8,23 foiz bo‘lishini anglatadi.

Kiyim-kechak, trikotaj va boshqa moda mahsulotlarini ortiqcha iste’mol qilish darajasining tez sur’atlarda 
oshib borishi elektron tijorat asosidagi kiyim-kechak chakana savdosining asosiy muammolaridan biri 
hisoblanadi. Haddan tashqari iste’mol tabiiy resurslarning ortiqcha sarflanishiga va atrof-muhitga bosimning 
kuchayishiga olib kelmoqda.

Aqlli kiyim-kechak va aqlli tekstil mahsulotlari sog‘liqni saqlash, farovonlik va umumiy hayot sifatini 
yaxshilashda muhim ahamiyat kasb etmoqda. Bunda Buyumlar interneti (IoT) va sun’iy intellekt (AI) 
texnologiyalaridan foydalanish alohida o‘rin tutadi. Ushbu texnologiyalar sog‘liq holati, jismoniy faollik va 
kundalik vazifalar bilan bog‘liq jarayonlarda sportchilar, bemorlar, chaqaloqlar va keksa yoshdagi insonlarning 
harakatlarini real vaqt rejimida kuzatish va tahlil qilish imkoniyatlarini kengaytiradi (2-rasm).

 

2-rasm. Aqlli kiyim-kechak va raqamli moda texnologiyalari1

Tikuvchilik, trikotaj va moda sanoatida AR texnologiyasi mijozlarga ishlab chiqilgan mahsulotlarni 
virtual tarzda sinab ko‘rish yoki ularning ko‘rinishini baholash imkonini beradi, VR texnologiyasidan esa 

1	  Manba: muallif ishlanmasi.

iste’molchilarning xohish-istaklari va ehtiyojlariga asoslangan yangi mahsulotlarni ishlab chiqishda foydalanish 
mumkin. Shu jihatdan, AR va VR texnologiyalari tikuv-trikotaj korxonalarida mahsulot dizaynini takomillashtirish, 
mijozlar bilan o‘zaro aloqani kuchaytirish va raqamli savdo jarayonlarini rivojlantirishning istiqbolli vositalaridan 
biri hisoblanadi.

Turkiya tajribasi O‘zbekiston uchun ayniqsa muhimdir, chunki har ikki mamlakatda ham rivojlangan 
to‘qimachilik va tikuvchilik sanoati mavjud bo‘lib, ular xalqaro to‘qimachilik bozorlarida faol ishtirok etmoqda. 
Xalqaro sharhlar Turkiya bilan bir qatorda Hindiston, Vetnam, Indoneziya va Malayziya kabi mamlakatlar ham 
to‘qimachilik va tikuvchilik ishlab chiqarishini modernizatsiya qilishga qaratilgan Industry 4.0 tashabbuslarini 
joriy etayotganini ko‘rsatadi.

Raqamli transformatsiyani mavjud sanoat klasterlari va eksportga yo‘naltirilgan ishlab chiqarish 
tizimlari bilan uyg‘unlashtirish mumkin. Mavjud tashkiliy tuzilmalarni to‘liq almashtirish o‘rniga, korxonalar 
avtomatlashtirilgan ishlab chiqarish uskunalari, raqamli ta’minot zanjirini boshqarish tizimlari va ma’lumotlar 
tahlili vositalarini bosqichma-bosqich joriy etishlari mumkin.

X U L O S A  V A  T A K L I F L A R
Zamonaviy sharoitda tikuv-trikotaj korxonalarining barqaror rivojlanishi, xalqaro bozorlardagi 

raqobatbardoshligini oshirish va ishlab chiqarish samaradorligini ta’minlash bevosita raqamli hamda innovatsion 
boshqaruv mexanizmlarining rivojlanganlik darajasiga bog‘liq. Ayniqsa, Industry 4.0 konsepsiyasi doirasida 
sun’iy intellekt, Buyumlar interneti (IoT), Big Data, bulutli texnologiyalar, avtomatlashtirilgan ishlab chiqarish 
tizimlari, AR/VR va raqamli marketing vositalaridan foydalanish korxonalarning boshqaruv va ishlab chiqarish 
jarayonlarini sifat jihatidan yangi bosqichga olib chiqmoqda.

Xorijiy tajriba tahlili shuni ko‘rsatadiki, AQSh, Xitoy, Hindiston, Turkiya, Vetnam, Indoneziya, Malayziya 
va boshqa mamlakatlarda to‘qimachilik va tikuvchilik korxonalarining raqamli transformatsiyasi asosan ishlab 
chiqarishni avtomatlashtirish, raqamli ta’minot zanjirlarini shakllantirish, raqamli bosib chiqarish, aqlli tekstil 
mahsulotlarini ishlab chiqish, elektron tijorat va raqamli marketingni rivojlantirish yo‘nalishlarida amalga 
oshirilmoqda. Mazkur tajriba raqamli texnologiyalarni faqat texnik vosita sifatida emas, balki korxonaning 
umumiy innovatsion strategiyasi va boshqaruv tizimining tarkibiy qismi sifatida qarash zarurligini ko‘rsatadi.

Innovatsion rivojlanishning moliyaviy ta’minoti tikuv-trikotaj korxonalarining raqamli transformatsiyasida hal 
qiluvchi omillardan biridir. Innovatsion loyihalarni davlat mablag‘lari, xorijiy investitsiyalar, bank kreditlari bilan 
bir qatorda korxonalarning o‘z mablag‘lari hisobidan moliyalashtirish mexanizmlarini takomillashtirish zarur. 
Shu bilan birga, innovatsion loyihalarning iqtisodiy samaradorligini oldindan baholash, investitsiya xavflarini 
kamaytirish va moliyaviy resurslardan samarali foydalanish korxonalarning uzoq muddatli raqobatbardoshligini 
ta’minlaydi.

Raqamli marketing texnologiyalarining rivojlanishi ham tikuv-trikotaj korxonalarining bozor strategiyasini 
tubdan o‘zgartirmoqda. Ijtimoiy tarmoqlar, elektron tijorat, kontent marketingi, qidiruv tizimlarini optimallashtirish, 
influencer marketing va sun’iy intellektga asoslangan marketing vositalari orqali iste’molchilarning xohish-
istaklarini aniqlash, mahsulotlarni individuallashtirish va yangi bozor segmentlariga chiqish imkoniyatlari 
kengaymoqda. Shu sababli korxonalar ishlab chiqarish strategiyasini raqamli marketing va iste’molchilar 
haqidagi ma’lumotlarni tahlil qilish tizimlari bilan integratsiyalashi maqsadga muvofiq.

